
रानी अवंती बाई की 196वीं जयंती पर सीएम 
आदित्यनाथ योगी ने दी श्रद्धांजलि 

समर न्यूज | चंडीगढ़

पंजाब में 80वां स्वतंत्रता दिवस पूरे 
उत्साह, देशभक्ति और श्रद्धा के 
साथ मनाया गया। राज्य के अलग-
अलग जिलों में पंजाब विधानसभा के 
स्पीकर, डिप्टी स्पीकर और कैबिनेट 
मंत्रियों ने जिला स्तरीय समारोहों में 
राष्ट्रीय ध्वज फहराया। इस दौरान 
स्वतंत्रता संग्राम में बलिदान देने वाले 
शहीदों को श्रद्धांजलि अर्पित की गई 
तथा देश की एकता, अखंडता, शांति 
और प्रगति के लिए मिलकर कार्य करने 
का आह्वान किया गया।
अमन अरोड़ा ने अमृतसर में रखा 
रिपोर्ट कार्ड
कैबिनेट मंत्री अमन अरोड़ा ने 
अमृतसर के गुरु नानक स्टेडियम में 
राष्ट्रीय ध्वज फहराया। उन्होंने कहा 
कि पंजाब सरकार मुख्यमंत्री भगवंत 
सिंह मान के नेतृत्व में शहीदों के सपनों 
को साकार करने के लिए प्रतिबद्ध 
है। उन्होंने बताया कि अप्रैल 2022 
से अब तक राज्य में 69 हजार से 
अधिक सरकारी नौकरियां दी गई हैं। 
अरोड़ा ने कहा कि शहीद सैनिकों के 
परिवारों के लिए एक करोड़ रुपये 

की सहायता का प्रावधान किया गया 
है और इस योजना में अग्निवीरों को 
भी शामिल किया गया है। उन्होंने आम 
आदमी क्लीनिक, मुफ्त बिजली, ईजी 
रजिस्ट्री, नशे के खिलाफ अभियान, 
ग्रामीण खेल मैदानों और 10 लाख 
रुपये तक की स्वास्थ्य सुविधा 
जैसे कदमों का भी उल्लेख किया। 
कुलतार सिंह संधवां ने फतेहगढ़ 
साहिब में फहराया तिरंगा
पंजाब विधानसभा के स्पीकर कुलतार 
सिंह संधवां ने श्री फतेहगढ़ साहिब 
की ऐतिहासिक धरती पर राष्ट्रीय ध्वज 
फहराया। उन्होंने देश की आजादी के 
लिए अपने प्राण न्योछावर करने वाले 
महान शहीदों को श्रद्धांजलि दी। संधवां 
ने लोगों से देश की एकता, अखंडता 
और तरक्की में अपना योगदान 
देने का संकल्प लेने की अपील 
की। उन्होंने सभी देशवासियों को 
स्वतंत्रता दिवस की शुभकामनाएं दीं। 
गुरमीत सिंह खुड्डियां ने पटियाला 
में किया समारोह का नेतृत्व
कैबिनेट मंत्री गुरमीत सिंह खुड्डियां ने 
पटियाला में आयोजित जिला स्तरीय 
स्वतंत्रता दिवस समारोह में मुख्य 
अतिथि के रूप में भाग लिया और तिरंगा 

फहराया। कार्यक्रम के दौरान विभिन्न 
स्कूलों के विद्यार्थियों ने सांस्कृतिक 
प्रस्तुतियां दीं। अलग-अलग क्षेत्रों 
में उल्लेखनीय कार्य करने वाली 
हस्तियों को भी सम्मानित किया गया। 
लाल चंद कटारूचक्क ने 
पठानकोट में शहीदों को किया 
नमन
कैबिनेट मंत्री लाल चंद कटारूचक्क 
ने अपने गृह जिले पठानकोट में 
राष्ट्रीय ध्वज फहराया। उन्होंने 
कहा कि स्वतंत्रता दिवस केवल 
शहीदों की कुर्बानियों को याद 
करने का अवसर नहीं, बल्कि 
समाज में भाईचारे, समानता और 
एकता को और मजबूत करने की 
जिम्मेदारी का भी एहसास कराता है। 
डॉ. बलजीत कौर ने गुरदासपुर में 
फहराया तिरंगा
कैबिनेट मंत्री डॉ. बलजीत कौर 
ने शहीदों की धरती गुरदासपुर में 
स्वतंत्रता दिवस समारोह के दौरान 
राष्ट्रीय ध्वज फहराया। उन्होंने प्रदेश 
और देशवासियों को आजादी की 
80वीं वर्षगांठ की शुभकामनाएं देते 
हुए स्वतंत्रता सेनानियों के बलिदान 
को याद किया।

मोहिंदर भगत ने जालंधर में 
राष्ट्रीय ध्वज को दी सलामी
कैबिनेट मंत्री मोहिंदर भगत ने जालंधर 
में राष्ट्रीय ध्वज फहराया और देश की 
आजादी के लिए अपनी जान कुर्बान 
करने वाले शहीदों को नमन किया। 
उन्होंने कहा कि तिरंगा भारत के गौरव, 
एकता और स्वतंत्र पहचान का प्रतीक 
है। उन्होंने लोगों से देश की एकता, 
अखंडता और प्रगति के लिए समर्पित 
भाव से काम करने का आह्वान किया। 
बरिंदर कुमार गोयल ने बरनाला में 
शहीदों को दी श्रद्धांजलि
कैबिनेट मंत्री बरिंदर कुमार गोयल ने 
बरनाला में राष्ट्रीय ध्वज फहराया। 
उन्होंने स्वतंत्रता आंदोलन के 
शहीदों को श्रद्धांजलि देते हुए लोगों 
से उनके विचारों और आदर्शों पर 
चलने की अपील की। गोयल ने 
कहा कि आजादी हमें उन अनगिनत 
बलिदानों की याद दिलाती है, 
जिनकी बदौलत देश स्वतंत्र हुआ। 
हरदीप सिंह मुंडियां ने बठिंडा में 
तिरंगा फहराया
कैबिनेट मंत्री हरदीप सिंह मुंडियां ने 
बठिंडा के शहीद भगत सिंह खेल 
स्टेडियम में राष्ट्रीय ध्वज फहराया। 

उन्होंने देश की आजादी के लिए जान 
देने वाले शहीदों को नमन करते हुए 
कहा कि उनकी कुर्बानियों को हमेशा 
याद रखा जाएगा। उन्होंने देश की 
एकता, अखंडता और तरक्की के 
लिए समर्पित रहने का संकल्प लेने 
का संदेश दिया।
तरुणप्रीत सिंह सोंद ने संगरूर में 
किया ध्वजारोहण
कैबिनेट मंत्री तरुणप्रीत सिंह सोंद ने 
संगरूर में जिला स्तरीय स्वतंत्रता 
दिवस समारोह के दौरान तिरंगा 
फहराया। उन्होंने देश की आजादी, 
एकता और अखंडता के लिए 
बलिदान देने वाले शहीदों तथा वीर 
जवानों को श्रद्धांजलि दी। उन्होंने कहा 
कि स्वतंत्रता दिवस शहीदों के सपनों 
का समाज बनाने, आपसी भाईचारा 
मजबूत करने और समानता के रास्ते 
पर आगे बढ़ने का संदेश देता है।
डॉ. रवजोत सिंह ने होशियारपुर 
में गिनाईं सरकार की उपलब्धियां
कैबिनेट मंत्री डॉ. रवजोत सिंह ने 
होशियारपुर पुलिस लाइन ग्राउंड में 
तिरंगा फहराया। उन्होंने कहा कि 
पंजाब को ‘रंगला पंजाब’ बनाने 
के लिए सामूहिक प्रयास जरूरी हैं। 

उन्होंने शहीद भगत सिंह, राजगुरु, 
सुखदेव, करतार सिंह सराभा, ऊधम 
सिंह, मदन लाल ढींगरा और लाला 
लाजपत राय सहित स्वतंत्रता सेनानियों 
को श्रद्धांजलि दी।
हरजोत सिंह बैंस ने शिक्षा क्रांति 
और रोजगार पर दिया जोर
जगदीश लाल/नवांशहर|शिक्षा 
मंत्री हरजोत सिंह बैंस ने एसबीएस 
नगर के सरकारी आईटीआई ग्राउंड में 
राष्ट्रीय ध्वज फहराया। इससे पहले 
उन्होंने खटकड़ कलां में शहीद-
ए-आजम भगत सिंह की यादगार 
पर नमन किया। उन्होंने कहा कि 
मुख्यमंत्री मावां-धियां सत्कार योजना, 
स्वास्थ्य बीमा, तीर्थ यात्रा, पंजाब 
शिक्षा क्रांति और मुफ्त बिजली 
जैसी योजनाएं ‘रंगला पंजाब’ बनाने 
में महत्वपूर्ण भूमिका निभा रही हैं। 
उन्होंने बताया कि आईटीआई की सीटें 
35 हजार से बढ़ाकर 52 हजार की 
गई हैं, उन्होंने कहा कि राज्य शिक्षा 
सुधारों में तेजी से आगे बढ़ रहा है। 
राज्यभर में आयोजित समारोहों में 
पुलिस, महिला पुलिस, होमगार्ड, 
एनसीसी कैडेट और विद्यार्थियों ने 
मार्च पास्ट किया।

एजेंसी | लंदन

ब्रिटेन की रॉयल एयर फोर्स 
(आरएफ) में लुधियाना का अर्शदीप 
सिंह फाइटर पायलट बन गया। 28 
वर्षीय फ्लाइट लेफ्टिनेंट अर्शदीप सिंह 
डांग द्वितीय विश्व युद्ध के बाद ब्रिटिश 
एयर फोर्स में फाइटर पायलट बनने 
वाले पहले सिख बन गए हैं।
उत्तरी वेल्स स्थित आरएएफ वैली 
में आयोजित फास्ट जेट पायलट 
ग्रेजुएशन समारोह में आधिकारिक तौर 
पर उन्हें यह सम्मान मिला। रॉयल एयर 
फोर्स में पायलट बनने पर अर्शदीप ने 
कहा कि उन्होंने अपने दादा का सपना 
साकार किया है।
अर्शदीप का कहना है कि यह सफलता 
केवल उनकी व्यक्तिगत जीत नहीं है, 
बल्कि वह चाहते हैं कि उनकी यह 
उपलब्धि आने वाली पीढ़ियों को 
अंतरराष्ट्रीय मंच पर अपने सपनों को 
पूरा करने और इतिहास रचने के लिए 

प्रेरित करे। अर्शदीप सिंह का जन्म 
वर्ष 1998 में चंडीगढ़ में हुआ। उनके 
पिता जगदीप सिंह डांग मूल रूप से 
लुधियाना के रहने वाले हैं और उनकी 
माता गगनदीप कौर अमृतसर से हैं। 
अर्शदीप ने अपनी शुरुआती स्कूली 
पढ़ाई के लगभग 2 साल मोहाली के 
एक स्थानीय स्कूल से पूरे किए।
वर्ष 2004 में, जब अर्शदीप की उम्र 
महज 6 वर्ष थी, उनका परिवार भारत 
छोड़कर ब्रिटेन चला गया। वहां पूरा 
परिवार इंग्लैंड के साउथॉल (लंदन) 

में बस गया, जहां अर्शदीप ने अपनी 
आगे की स्कूली शिक्षा पूरी की। स्कूली 
पढ़ाई पूरी करने के बाद अर्शदीप ने 
ब्रिटेन की 'यूनिवर्सिटी ऑफ ब्रिस्टल' 
से स्नातक की डिग्री हासिल की।
स्नातक की पढ़ाई के बाद अर्शदीप 
ने ब्रिटिश वायु सेना का रुख किया। 
कड़ी चयन प्रक्रिया को पार करने 
के बाद, उन्होंने अपनी 'ऑफिसर 
ट्रेनिंग' शुरू की और फरवरी 2022 
में सफलतापूर्वक पास आउट होकर 
वायु सेना में अधिकारी बने। अधिकारी 

बनने के बाद अर्शदीप ने अपनी 
'एलिमेंट्री फ्लाइंग ट्रेनिंग' (प्रारंभिक 
उड़ान प्रशिक्षण) शुरू की, जिसे 
उन्होंने 2023 में पूरा किया। प्रशिक्षण 
के इस चरण के बाद उन्हें अपनी 
पहली व्यावहारिक सेवा के लिए 
साइप्रस भेजा गया।
फास्ट जेट स्ट्रीम के लिए चयन: 
साइप्रस में उनके बेहतरीन प्रदर्शन 
और उड़ान कौशल को देखते हुए 
वर्ष 2024 में अर्शदीप को 'फास्ट 
जेट स्ट्रीम' (लड़ाकू विमान पायलट 
विंग) के लिए चुना गया। मार्च 2025 
में अर्शदीप ने 'फास्ट जेट लीड-इन' 
प्रशिक्षण की शुरुआत की। जुलाई 
2025 में उन्होंने 'बेसिक फास्ट जेट' 
प्रशिक्षण में हिस्सा लिया। अक्टूबर 
2025 में सोलो उड़ान प्रशिक्षण के 
लिए उन्हें अमेरिका के टेक्ससास 
भेजा गया, जहां उन्होंने अकेले लड़ाकू 
विमान उड़ाने का अनुभव हासिल 
किया।

पंजाब में 80वें स्वतंत्रता दिवस की धूम, मंत्रियों ने अलग-अलग जिलों में फहराया तिरंगा 

मुख्यमंत्री बोले- वीरांगनाओं 
का त्याग और बलिदान युवाओं 
के लिए प्रेरणा, यूपी पुलिस में 
महिला कर्मियों की संख्या 45 
हजार के पार

एजेंसी | लखनऊ

उत्तर प्रदेश के मुख्यमंत्री योगी 
आदित्यनाथ ने रविवार को वीरांगना 
रानी अवंती बाई लोधी की 196वीं 
जयंती पर राजधानी लखनऊ 
में उनकी प्रतिमा पर पुष्पांजलि 
अर्पित कर श्रद्धांजलि दी। उन्होंने 
रानी अवंती बाई को 1857 के 
प्रथम स्वतंत्रता संग्राम की महान 
क्रांतिकारियों में से एक बताते हुए 
कहा कि उनका त्याग, तप और 
बलिदान देशवासियों को सदैव प्रेरित 
करता रहेगा।
मुख्यमंत्री ने कहा कि वर्ष 1857 में 
रानी अवंती बाई मात्र 27 वर्ष की 
थीं, लेकिन इतनी कम उम्र में उन्होंने 

देश की आजादी के लिए अपना 
सर्वस्व न्योछावर कर दिया। उन्होंने 
कहा कि उनके योगदान के लिए हर 
भारतवासी नतमस्तक है और उनका 
जीवन युवाओं के लिए प्रेरणा का 
स्रोत है। योगी आदित्यनाथ ने बताया 
कि प्रदेश सरकार ने वीरांगनाओं के 
योगदान को सम्मान देने के लिए तीन 
महिला पीएसी बटालियन का गठन 
किया है। बदायंू में रानी अवंती बाई 
लोधी, लखनऊ में वीरांगना ऊदा 
देवी पासी और गोरखपुर में वीरांगना 
झलकारी बाई कोरी के नाम पर 
बटालियन स्थापित की जा रही हैं।

मुख्यमंत्री ने कहा कि सरकार बेटियों 
की सुरक्षा, सम्मान और स्वावलंबन 
के लिए प्रतिबद्ध है। उन्होंने बताया 
कि उत्तर प्रदेश पुलिस में महिलाओं 
की 20 प्रतिशत भर्ती सुनिश्चित 
की गई है। वर्ष 2017 में पुलिस 
बल में महिलाओं की संख्या करीब 
10 हजार थी, जो अब बढ़कर 
45 हजार से अधिक हो गई है। 
उन्होंने कहा कि महिला सशक्तीकरण 
केवल नारा नहीं, बल्कि सरकार 
की प्राथमिकता है। कार्यक्रम में 
उप मुख्यमंत्री ब्रजेश पाठक, कृषि 
राज्यमंत्री बलदेव सिह मौजूद थे।

लुधियाना के अर्शदीप ब्रिटेन में फाइटर पायलट बनने वाले पहले सिख
द्वितीय विश्व युद्ध के बाद पहली बार ब्रिटिश एयरफोर्स में सिख अफसर, बोले-दादा का सपना पूरा किया

शहीदों को किया नमन, शिक्षा-स्वास्थ्य, रोजगार, महिला कल्याण, नशा विरोधी अभियान और ‘रंगला पंजाब’ की उपलब्धियों को सरकार ने किया जनता के सामने पेश 

दिल्ली में 100 अटल कैंटीन का संकल्प पूरा
तिमारपुर से 25 नई कैंटीनों का उद्घाटन, 1 लाख होंगे लाभांवितमदद

एजेंसी | नई दिल्ली

दिल्ली सरकार ने रविवार को 
तिमारपुर से 25 नई अटल कैंटीन 
की शुरुआत के साथ राजधानी 
में 100 अटल कैंटीन स्थापित 
करने का अपना संकल्प पूरा कर 
लिया। सरकार के अनुसार, यह 
संकल्प 25 दिसंबर 2025 को 
पूर्व प्रधानमंत्री और भारत रत्न 
अटल बिहारी वाजपेयी की जयंती 
पर लिया गया था, जिसे उनकी 
पुण्यतिथि क े अवसर पर पूरा 
किया गया।
पूर्व उपराष्ट्रपति एम. वेंकैया 
नायडू ने तिमारपुर से 25 नई 
अटल कैंटीन का उद्घाटन कर 
उन्हें दिल्लीवासियों की सेवा में 
समर्पित किया। कार्यक्रम में दिल्ली 
की मुख्यमंत्री रेखा गुप्ता, शिक्षा 
मंत्री आशीष सूद, भाजपा सांसद 
मनोज तिवारी और विधायक 
सूर्य प्रकाश खत्री सहित कई नेता 

मौजूद रहे।
मुख्यमंत्री रेखा गुप्ता ने कहा कि 
अब राजधानी की 100 अटल 
कैंटीनों के माध्यम से प्रतिदिन 
लगभग एक लाख श्रमिकों और 
जरूरतमंद परिवारों को मात्र 5 
रुपये में पौष्टिक भोजन उपलब्ध 
कराया जाएगा।
उन्होंने कहा कि अटल कैंटीन 
योजना का उद्देश्य जरूरतमंद 
लोगों को सम्मानजनक और सस्ती 

दर पर भोजन उपलब्ध कराना है। 
मुख्यमंत्री ने इसे दिल्लीवासियों से 
किए गए एक और वादे की पूर्ति 
बताया।
सरकार का कहना है कि नई 
कैंटीनों के शुरू होने के बाद 
राजधानी के अलग-अलग इलाकों 
में श्रमिकों, गरीब परिवारों और 
अन्य जरूरतमंद लोगों को कम 
कीमत पर भोजन की सुविधा 
आसानी से उपलब्ध हो सकेगी।

कैबिनेट मंत्री अमन अरोड़ा शिक्षा मंत्री हरजोत सिंह बैंस

कैबिनेट मंत्री गुरमीत सिह खुड्डियां

कैबिनेट मंत्री मोहिदर भगतकैबिनेट मंत्री तरुणप्रीत सिह सोंदकैबिनेट मंत्री बरिंदर कुमार गोयलकैबिनेट मंत्री डॉ. बलजीत कौरकैबिनेट मंत्री हरदीप सिंह मुंडियां

कैबिनेट मंत्री लाल चंद 
कटारूचक्क

पंजाब विधानसभा  स्पीकर 
कुलतार सिंह संधवां

पंजाब विधानसभा के डिप्टी स्पीकर जय कृष्ण सिह रौड़ी

विंग्स टेस्ट पास कर रचा 
इतिहास
 जुलाई 2026 में अर्शदीप ने फाइटर 
पायलट बनने के लिए सबसे महत्वपूर्ण 
और कठिन 'विंग्स टेस्ट' सफलतापूर्वक 
उत्तीर्ण किया। 14 अगस्त 2026 को 
उत्तरी वेल्स स्थित आरएएफ वैली में 
आयोजित फास्ट जेट पायलट ग्रेजुएशन 
समारोह में आधिकारिक तौर पर उन्हें 
'विंग्स' सौंपे गए और वे द्वितीय विश्व 
युद्ध के बाद ब्रिटेन की वायु सेना में 
फाइटर पायलट बनने वाले पहले सिख 
बने। अर्शदीप ने बताया, “यह मेरे दादा 
सरदार संतोख सिंह डांग का सपना था 
कि मेरे पिता एक पायलट बनें। लेकिन 
मेरे दादाजी के निधन के कारण पिता 
को अपनी इच्छा पूरी करने के लिए 
कभी वे अवसर या संसाधन नहीं मिल 
सके। मेरे माता-पिता ने मुझे हमेशा 
प्रोत्साहित किया और मुझे यह विश्वास 
दिलाया कि मैं एक पायलट बन सकता 
हूं। आखिरकार वह सपना सच हो 
गया।”

एजेंसी | भोपाल

भारत रत्न एवं पूर्व प्रधानमंत्री अटल 
बिहारी वाजपेयी की पुण्यतिथि पर 
मध्य प्रदेश के मुख्यमंत्री डॉ. मोहन 
यादव और प्रदेश प्रभारी डॉ. महेंद्र 
सिंह ने रविवार को शौर्य स्मारक 
के समीप स्थित उनकी प्रतिमा पर 
पुष्प अर्पित कर श्रद्धांजलि दी।
मुख्यमंत्री डॉ. यादव ने कहा कि 
अटल बिहारी वाजपेयी विराट 
व्यक्तित्व के धनी थे। उन्होंने 
अपना पूरा जीवन राष्ट्रसेवा, 
लोकतांत्रिक मूल्यों, सुशासन 
और देश की नई पीढ़ी के उज्ज्वल 
भविष्य के लिए समर्पित किया। 
उनका जीवन और विचार आज 
भी देशवासियों को प्रेरित करते हैं।
उन्होंने कहा कि अटल जी ने 
लोकतंत्र, राष्ट्रवाद और सुशासन 
को नई दिशा दी। साहित्यकार, 

पत्रकार, प्रखर वक्ता, संगठनकर्ता, 
विपक्ष के नेता और प्रधानमंत्री के 
रूप में उन्होंने भारतीय राजनीति 
पर अमिट छाप छोड़ी। उनकी 
कार्यशैली में संवाद, सहमति और 
राष्ट्रहित सर्वोपरि रहा।
मुख्यमंत्री ने कहा कि अटल जी 
ने संयुक्त राष्ट्र में हिदी में भाषण 
देकर भारत की भाषा और संस्कृति 

का गौरव बढ़ाया। डॉ. यादव ने 
कहा कि कारगिल युद्ध के दौरान 
उनके नेतृत्व में भारतीय सेना 
ने अदम्य साहस दिखाया। वहीं 
प्रधानमंत्री ग्राम सड़क योजना और 
स्वर्णिम चतुर्भुज योजना जैसी 
पहलों ने देश के बुनियादी ढांचे 
और आर्थिक विकास को नई गति 
दी। प्रधानमंत्री नरेंद्र मोदी अटल 
जी के विकसित, आत्मनिर्भर 
और सशक्त भारत के सपने को 
आगे बढ़ा रहे हैं। मुख्यमंत्री ने 
कार्यकर्ताओं और नागरिकों से 
अटल जी के राष्ट्रसेवा, सुशासन, 
संवेदनशीलता और लोकतांत्रिक 
मूल्यों को अपने जीवन में उतारने 
का आह्वान किया। इस अवसर पर 
सांसद आलोक शर्मा, विधायक 
रामेश्वर शर्मा, भगवानदास 
सबनानी, महापौर मालती राय 
सहित कई भाजपा नेता मौजूद थे।

अटल बिहारी वाजपेयी की पुण्यतिथि पर 
मुख्यमंत्री मोहन यादव ने दी श्रद्धांजलि 

राष्ट्रसेवा, लोकतंत्र, सुशासन और विकास की उनकी सोच आज भी देश को देती है दिशा: यादव  एजेंसी| देहरादून

पूर्व प्रधानमंत्री और भारत रत्न अटल 
बिहारी वाजपेयी की पुण्यतिथि पर 
उत्तराखंड के मुख्यमंत्री पुष्कर सिंह 
धामी ने मुख्यमंत्री आवास में उनके 
चित्र पर पुष्प अर्पित कर भावपूर्ण 
श्रद्धांजलि दी। मुख्यमंत्री धामी ने 
कहा कि अटल बिहारी वाजपेयी 
मां भारती के उपासक, राष्ट्रवादी 
चिंतक, प्रखर वक्ता और प्रख्यात 
कवि होने के साथ-साथ लोकतांत्रिक 
मूल्यों के सजग प्रहरी थे। उन्होंने 
अपने सार्वजनिक जीवन में 
राष्ट्रसेवा, सुशासन, राष्ट्रीय एकता 
और लोकतांत्रिक आदर्शों को हमेशा 
सर्वोच्च प्राथमिकता दी।
अटल जी का व्यक्तित्व सदैव 
प्रेरणा देता रहेगा: धामी
मुख्यमंत्री ने कहा कि अटल बिहारी 
वाजपेयी ने भारतीय राजनीति में 
उच्च आदर्शों और मूल्यों की स्थापना 
की। उन्होंने देश की लोकतांत्रिक 

परंपराओं को मजबूत करने के 
साथ भारत को विश्व पटल पर एक 
सशक्त राष्ट्र के रूप में स्थापित 
करने में महत्वपूर्ण भूमिका निभाई।
धामी ने कहा कि अटल जी की 
दूरदर्शी सोच, सरल और सहज 
व्यक्तित्व तथा राष्ट्रहित के प्रति 
उनका समर्पण हमेशा स्मरणीय 
रहेगा। उनका जीवन और कार्य 
देशवासियों को राष्ट्रसेवा, सुशासन 
और लोकतांत्रिक मूल्यों के प्रति 
समर्पित रहने की प्रेरणा देते रहेंगे।

लोकतांत्रिक मूल्यों के सजग प्रहरी 
थे अटल िबहारी वाजपेय: धामी


